
	                                        Хроника 


● 1 мартта ТР Фермерлар, крестьян хуҗалыклары һәм авыл хуҗалыгы куллану кооперативлары ассоциациясенең XIII съездында Дәүләт Советы Рәисе Фәрит Мөхәммәтшин: “Заман технологияләре үскән 21 нче гасырда үз товарларыбызны базарда этәрүнең стандарт булмаган яңа формаларын актив файдаланырга, электрон сәүдә мәйданчыкларын эшкә җигәргә, тиешле локаль мәгълүмат ресурсларын булдырырга кирәк. Республикада моның инде уңай үрнәкләре бар. Кулланучылар Интернет ярдәмендә Татарстанда җитештерелгән продукциягә заказ бирә ала. Бу тренд алга таба үсеш алыр дип ышанам”, - дип белдерде. Парламент Агропромпарк та республиканың мәгълүмат киңлегендә үзенең лаеклы урынын булдырырга тиеш, дип саный.

Фәрит Мөхәммәтшин фермерлар, крестьян хуҗалыклары һәм авыл хуҗалыгы куллану кооперативларының мондый җыенын әлеге өлкәдәге проблемаларны уртага салып сөйләшү, фикерләшү өчен абруйлы мәйдан дип исәпли. 
Фәрит Мөхәммәтшин ВТО шартларында үзебезнең җитештерүчеләргә дәүләт ярдәме механизмнарын үзгәртү кирәк, дип исәпли. 

Үзебезнең продукциягә сату базарын табу да актуаль мәсьәлә. Бу бигрәк тә кече формадагы хуҗалыкларга кагыла. Продукцияне транспортлау, эшкәртү һәм сату хезмәтләре күрсәтүче эре логистика үзәкләре моны чишәргә ярдәм итәчәк. 
Парламент рәисе республика җитәкчелегенең алга таба да дәүләтнең азык-төлек иминлеген һәм тотрыклылыгын тәэмин итүче кече формадагы хуҗалыкларга ярдәм итәчәгенә ышандырды. Ул республикада авыл хуҗалыгын үстерүгә, эре социаль программаларга планлы рәвештә финанслар бүлүнең арта баруын белдерде. 

Фермерлар, крестьян хуҗалыклары һәм авыл хуҗалыгы куллану кооперативлары ассоциациясенең XIII съездында ассоциациянең рәисе итеп кабат Камияр Байтимеров сайланды. Җыенда шулай ук Совет һәм Президиум әгъзалары расланды.
● 1 март көнне Башкортстан Республикасына эшлекле сәфәр кысаларында ТР Дәүләт Советы Рәисе Фәрит Мөхәммәтшин Башкортстан Республикасы Корылтае – Дәүләт Җыены Рәисе Константин Толкачевны 60 яшьлеге белән котлады һәм аңа ТР дәүләт бүләген – “Фидакарь хезмәт өчен” медален тапшырды. 

Башкортстан парламенты башлыгы мондый дәрәҗәле бүләккә ике республика арасында дустанә мөнәсәбәтләрне ныгытуга, парламентара элемтәләрне үстерүгә зур өлеш керткәне өчен лаек булды. 

● 1 мартта Казанның 12нче кызлар гимназиясендә танылган драматург һәм җәмәгать эшлеклесе Туфан Миңнуллин истәлегенә мемориаль такта һәм зал ачылды. Рәсми чарада ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев катнашты. 

Билгеле булганча, кызлар өчен татар гимназиясе 2011 елда, республика парламенты депутаты Туфан Миңнулинның тырышлыгы аркасында, Декабристлар урамында урнашкан яңа бинага күченде. Нәкъ менә ул мәктәп өчен яңа бина төзү мәсьәләсен республика һәм шәһәр җитәкчеләре алдына беренче булып куйган кеше. Чөнки Туфан Миңнуллин, депутат буларак, төзелеш вакытында килеп чыккан мәсьәләләрне хәл итеп торды. Мәктәп ачылышында ул: “12 нче гимназиягә 10 Әлмәндәр гомере телим”, - дип белдергән иде. 

Разил Вәлиев, мемориаль тактаны һәм хәтер залын ачып, Туфан Миңнулинның татар әдәбияты һәм театры, белем бирү системасы үсешенә, милли мәктәпләрне саклауга керткән бәйләп бетергесез өлешен билгеләп үтте. Ул гимназиянең Туфан Миңнуллин истәлегенә һәрвакыт тугры калачагына ышаныч белдерде. 

Тантанада шулай ук ТР Дәүләт Советы депутатлары Светлана Захарова, Илсур Сафиуллин, Анастасия Исаева, танылган җырчы Илһам Шакиров, РФ Дәүләт Думасының экс-депутаты Фәндәс Сафиуллин һ.б. катнашты.  
● 4 мартта Питрәч һәм Теләчедә районнарның 2012 елгы социаль-икътисадый үсешенә нәтиҗә ясалды һәм 2013 елга планнар каралды. Җирле вәкиллекле органнарның хисап сессияләрендә ТР Дәүләт Советы Рәисе Фәрит Мөхәммәтшин катнашты. 

Питрәчкә килеп җитү белән, спикер Бөек Ватан сугышы ветераннары, фронтовикларның тол хатыннары өчен төзелгән 24 фатирлы йортны тантаналы ачуда катнашты. Фатир алучылар өчен үзе дә шатлануын белдерде, Татарстанда хөрмәтле ветераннарны торак белән тәэмин итү өчен мөмкинлекләр барлыкка килүен белдерде. Аннан соң спикер, Пирәч районы башлыгы Шәйхулла Насыйбуллин белән фронтовикның тол хатыны Анастасия Ксенофонтова фатирында булып, аңа җылы келәм бүләк итте. 

Питрәч районы Советының 2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Шәйхулла Насыйбуллин чыгыш ясады. 
Фәрит Мөхәммәтшин, республиканың социаль-икътисадый үсеше һәм белән таныштырып, 2012 елның Татарстан өчен уңышлы ел булуын белдерде. Ул муниципаль хакимиятләрне авылдагы активлыкны арттырырга һәм шәхси хуҗалыкларны үстерергә чакырды. 
Утырышка нәтиҗә ясап, Фәрит Мөхәммәтшин 2012 елда район тарафыннан алып барылган эшнең, инвесторлар белән уртак кызыксынулар, күпсанлы республика программаларында катнашу питрәчлеләргә 2013 елда алга куелган бурычларны ныклы ышаныч белән хәл итәргә мөмкинлек бирүен әйтте.

ТР Теләче муниципаль районында Фәрит Мөхәммәтшин район башлыгы Илдус Зарипов, РФ Дәүләт Думасында Татарстаннан депутат Илдар Гыйльметдинов, ТР Дәүләт Советы депутаты Азат Зыятдинов, ТР Инвестицион үсеш агентлыгы җитәкчесе Линар Якупов һәм башка рәсми затлар озатуында производство һәм социаль объектларда булды. 

Аннары Фәрит Мөхәммәтшин Теләче районы Советының хисап утырышында катнашты. 
Соңыннан Фәрит Мөхәммәтшин журналистларга биргән әңгәмәсендә: “Теләче районында инициативалы кешеләр эзләү алымы ошады, – дип белдерде. – Биредә яңа производстволар ачыла, яңа бизнес-проектлар гамәлгә куела. Шул ук вакытта Теләче районы гел үзенә генә хас алымнарны тәкъдим итә”.
● 5 мартта Казанда Дәүләт Советы Рәисе Фәрит Мөхәммәтшин җитәкчелегендә “Балкыш” фестивален оештыру комитетының агымдагы елда беренче утырышы узды. 

“Узган ел мөмкин кадәр күбрәк ветеранны конкурста катнашырга җәлеп итү, талантларын ачыклау, республика халыкларының мәдәни һәм милли традицияләрен саклау бурычлары үтәлде”, - дип ассызыклады Фәрит Мөхәмәтшин. 

Фестивальгә әзерлек мәсьәләләре буенча ТР ветераннары (пенсионерлары) иҗтимагый оешмасы республика Советы рәисе Хәбир Иштирәков чыгыш ясады. 
Хәбир Иштирәков Дәүләт Советы Рәисенә фестивальне оештыруда катнашырга вакыт тапканы өчен рәхмәт белдерде. Шулай ук ТР Мәдәният министрлыгы, ТР Хезмәт, мәшгульлек һәм социаль яклау министрлыгы, шулай ук Г.Тукай исемендәге Татар дәүләт филармониясе белән җайга салынган мөнәсәбәтләр быел да республика проектын гамәлгә ашырырга ярдәм итәчәк, дип белдерде ул.

● 6 мартта, Халыкара хатын-кызлар көне алдыннан, “Пирамида” сәхнәсендә 16нчы тапкыр “Ел хатын-кызы. Ел ир-егете: хатын-кыз карашы” республика конкурсы финалистларын һәм җиңүчеләрен хөрмәтләү тантанасы уздырылды.

Бәйрәм чарасына чакырылган 680 кеше арасында ТР Дәүләт Советы Рәисе Фәрит Мөхәммәтшин һәм аның урынбасары Римма Ратникова бар иде. 
ТР Парламенты Рәисе Фәрит Мөхәмммәтшин республиканың төрле төбәкләреннән килгәннәрне Халыкара хатын-кызлар көне белән котлап, бу традицион бәйрәм - сәяси дә, милли дә, конфессиональ да түгел, ә хатын-кызларның иң ямьле, иң җылы бәйрәме, дип билгеләп үтте. “Кыш күпме аяк терәсә дә, яз, барыбер, җитте. Бу язгы бәйрәмдә “кышкы” өлеш – ир-затлар исеменнән, Татарстан Республикасы җитәкчелеге, Татарстан Президенты исеменнән шушы бәйрәм белән котлыйм, сәламәтлек, бәхет һәм иминлек телим”, - диде Ф.Мөхәммәтшин һәм республиканың яңадан-яңа үрләр яулавында төрле өлкәләрдә хезмәт куючы гүзәл затларның өлеше зур булуын искәртте. Хәзер инде хатын-кызларыбыз арасында погонлылар да бар, сәламәтлек саклау, мәгариф, мәдәният, җәмәгать судьялары, архив хезмәте – алар, нигездә, хатын-кыз “йөзле”, бүген ир-егетләр кысрыклана, чөнки хатын-кызлар, үзләренең активлыгы, аларга гына хас тоемлык, талант белән республиканың икътисадый, социаль, мәдәни өлкәләрендә күбрәк уңышка ирешә, дип саный Дәүсовет Рәисе. Ничек кенә булмасын, сез безне мәрхәмәтлерәк итәсез, без ирләргә өйдә яхшы мохит тудырасыз. Әгәр дә син хезмәтеңдә уңышлы икән, димәк, хатының, гаиләңнең өлеше анда синекеннән күбрәк – шуның өчен без, ир-егетләр, сезнең алдыгызда баш иябез, диде ул.
● 6 мартта ТР Халыклары ассамблеясе Советының 2012 елга нәтиҗәләр чыгару һәм 2013 елга бурычлар билгеләүгә багышланган утырышында ТР Дәүләт Советы Рәисе, ТР Халыклары ассамблеясе Советы җитәкчесе Фәрит Мөхәммәтшин Ассамблея составына кергән милли иҗтимагый оешмалар лидерларын активлашырга чакырды. 

“Сез, сайлап куелган җитәкчеләр буларак, урыннарга чыгыгыз, халык белән аралашыгыз, хәл итәсе проблемалар турында белешегез, аларны монда алып килегез. Бу мәсьәләләрне карап, аларны чишү юлларны эзләрбез” - дип, спикер мисалга чувашларның милли оешмасы рәисе Константин Яковлевны китерде. 

Фәрит Мөхәммәтшинны шулай ук Казанда һәм республика эшләп килүче якшәмбе мәктәләре белән бәйле проблемалар да борчый. Казандагы якшәмбе мәктәбе директоры Майя Хухунашвили сүзләренчә, якшәмбе мәктәбенең 22 бүлекчәсе эшләп килгән. Анда 1080 укучы белем алган. Бүгенге көндә яһүд, поляк һәм ассириялеләрнең бүлекләре бөтенләй ябылган. Ачык килеш булып та, берни эшләмәгән бүлекчәләр дә шактый. Болар нигездә Урта Азия республикаларыннан килгән халыкларныкы. 

Фәрит Мөхәммәтшин, җәен ишекләрен ачкан яңа ТР Халыклар дуслыгы йортының һәркемгә ачык булуын, биредә кызыклы идеяләрнең тормышка ашырылуын билгеләп үтте. 
Фәрит Мөхәммәтшин шулай ук үз чыгышында республикада соңгы вакытта булган сәяси, иҗтимагый тормыш белән бәйле вакыйгаларга тукталды. 
Парламент башлыгы 2012 елның июнендә РФ Президенты Указы белән, РФ Президенты карамагында милләтара мөнәсәбәтләр буенча Совет оешуын, аны В.Путин җитәкләвен белдерде. Татарстанда дәүләт милли сәясәтен тормышка ашыру механизмнарын камилләштерү максатыннан, ТР Президенты тарафыннан “ТР Президенты карамагында милләтара һәм динара мөнәсәбәтләр буенча Совет оештыру турында” дип аталган Указ имзаланган.

Утырышта ТР Президенты Аппараты җитәкчесе урынбасары - ТР Президентының Эчке мәсьәләләр буенча департамент җитәкчесе Александр Терентьев, РФ Дәүләт Думасына Татарстаннан сайланган депутат Илдар Гыйльметдинов, ТР Халыклары ассамблеясе Советы башкарма комитеты җитәкчесе Николай Владимиров һ.б. рәсми затлар, милли иҗтимагый оешмалар җитәкчеләре катнашты.
● 11 мартта Әлмәт муниципаль берәмлеге Советының 23 сессиясендә һәм шәһәр Советының хисап утырышында җирлекнең социаль-икътисадый үсеш нәтиҗәләре һәм агымдагы елга бурычлар турында фикер алыштылар. Аның эшендә ТР Дәүләт Советы Рәисе Фәрит Мөхәммәтшин катнашты. 

2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Мәҗит Салихов чыгыш ясады. 2013 елда әлмәтлеләр шәһәр оешуның – 60 еллыгын һәм Татарстан нефте чыга башлауның 70 еллыгын билгеләп үтәргә җыена. 

Хисап сессиясендә чыгыш ясап, ТР Дәүләт Советы Рәисе Фәрит Мөхәммәтшин республикадагы социаль-икътисадый вәзгыять турында кыскача сөйләде. Аның сүзләренчә, 2012 нче ел бер төркем программаларны, шул исәптән, сәнәгать, торак һәм юл хуҗалыгын үстерү буенча программаларны тормышка ашыру, сәламәтлек саклау өлкәсен яңарту, бер төркем социаль объектларны төзү һәм ремонтлау аркасында уңышлы булган. 

ТР Дәүләт Советы Рәисе ассызыклавынча, Әлмәт районы респбуликаның муниципаль берәмлекләре рейтингында лидерлар рәтендә тора. “Сәнәгать производствосы, финанс-икътисадый нәтиҗәләр, керемнәр һәм халыкның хезмәт хакы буенча, уртача республика күрсәткечләрен узып китә торган уңай динамика бар, - дип билгеләде парламент башлыгы. - Әлмәтлеләр республикадагы демографик вәзгыятьне яхшыртуга да мөһим өлеш кертәләр”. 

Фәрит Мөхәммәтшин сүзләренчә, җирле үзидарә органнарына эшчәнлекнең нәтиҗәлелеген арттырырга, ә муниципаль депутатларга урыннарда үз эшен активлаштырырга кирәк. 

Сессия барышында “2012 нче ел хәйриячесе” конкурсы җиңүчеләрен бүләкләү булды. Лаеклы әлмәтлеләргә Фәрит Мөхәммәтшин дәүләт бүләкләрен тапшырды.
● 12 мартта РФ Дәүләт Думасында 27 Бөтендөнья җәйге универсиадага багышланган күргәзмә ачылды. 

Күргәзмәне ачу тантанасында ТР Президенты Рөстәм Миңнеханов һәм ТР Дәүләт Советы Рәисе Фәрит Мөхәммәтшин катнашты. Шулай ук чарага Россия Олимпия комитеты президенты Александр Жуков, өч тапкыр Олимпия чемпионы Владислав Третьяк, өч тапкыр Олимпия чемпионы һәм Универсиада илчесе Мария Киселева, Дәүләт Думасы депутатлары һәм башка кунаклар килгән иде. 

Күргәзмә ачылышында чыгыш ясаганда, ТР Президенты Рөстәм Миңнеханов, Уеннарга әзерләнүдә ярдәм иткән өчен, Дәүләт Думасы депутатларына рәхмәтен белдерде һәм Универсиада Татарстанның проекты гына түгел, ә уңышы илнең халыкара имиджына уңай тәэсир ясаячак зур федераль проект булуын ассызыклады. 

Россия Олимпия комитеты президенты Александр Жуков билгеләвенчә, Казанда уеннарда катнашучылар саны Сочидагы Олимпиада спортчыларыннан өч тапкырга күбрәк булачак. 

Тантаналы ачылыштан соң, кунаклар күргәзмә экспозициясен карап чыктылар. Ул 6 тематик стендка бүленгән. Күргәзмәдә Татарстан спорт клубларының төп бүләкләре, киләсе Универсиаданың бүләк медальләре, Уеннарның сувенир продукциясе, хәтта мобиль билет кассасы тәкъдим ителгән. 

● 13 мартта ТР Дәүләт Советы Рәисе Фәрит Мөхәммәтшин катнашында икенче чакырылыш Мөслим муниципаль район Советының 20 сессиясе узды. 2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Ришат Хәбипов чыгыш ясады. Ул социаль-икътисадый күрсәткечләрнең үсештә булуын хәбәр итте.

Рәшит Хәбипов, форсаттан файдаланып, Фәрит Мөхәммәтшинга авылларда урамнарны яктырту белән бәйле проблемаларны хәл итүдә ярдәм итүен сорап мөрәҗәгать итте. Шулай ук автовокзал, район үзәгендә поликлиника ачу зарурлыгын билгеләп үтте. 

Фәрит Мөхәммәтшин сессия вакытында мөслимлеләрне республикадагы социаль-иктисадый вәзгыять белән кыскача гына таныштырып үтте. 2012 ел тарихка мәктәпләрне капиталь ремонтлау, мәктәпкәчә учреждениеләр һәм мәдәният йортлары төзелә башлау, Универсиадага әзерлек белән кереп калды. 

Көннең икенче яртысында Дәүләт Советы Рәисе Фәрит Мөхәммәтшин Азнакай муниципаль районында булды. 

Муниципаль берәмлеге башлыгы Марсель Шайдуллин озатып йөрүендә Фәрит Мөхәммәтшин башта шәһәрнең көньяк-көнчыгыш микрорайондагы укыту-тәрбия комплексы төзелеше белән танышты. 
ТР парламенты җитәкчесе капиталь ремонт үткәрелгән балалар сәнгать мәктәбен ачуда катнашты. 
Аннан ТР Дәүләт Советы рәисе Азнакай район Советы утырышы эшендә катнашты. Төп доклад белән 2012 елда районның социаль-икътисади үсеше һәм 2013 елга бурычлар турында муниципаль район башлыгы М.Шәйдуллин чыгыш ясады. 
Утырышта чыгыш ясап, Фәрит Мөхәммәтшин республикада 2012 елда башкарылган әһәмиятле чаралар турында сәйләде. 
ТР Дәүләт Советы Рәисе район үсешенә лаеклы өлеш керткән азнакайлыларга сессиядә дәүләт бүләкләре дә тапшырды. 

Утырышта шулай ук ТР Дәүләт Советының Социаль сәясәт комитеты рәисе урынбасары Василий Логинов, “Татнефть” ААҖ генераль директоры урынбасары Рөстәм Мөхәммәдиев, ТР Дәүләт Советы депутаты, “Азнакайнефть” идарәсе башлыгы Рәзиф Галимов катнашты.
● 14 мартта Казан IT-паркында Windows-8нең презентациясе узды. 

Microsoft компаниясе узган елның декабрендә IT-паркта Windows 8 яңа оперция системасын презентацияләгән иде. Яңа системаның элеккеләреннән төп аермасы - аны төрле модельдәге стационар компьютерларга, планшетлар, телефоннар һ.б. мобиль җайланмаларга урнаштыру, яңа приложениеләр йөкләү мөмкинлеге булуда. Бу юлы инде аның татар теленә тәрҗемә ителгән интерфейсы тәкъдим ителде. Презентациядә ТР Президенты Рөстәм Миңнеханов, ТР Дәүләт Советы рәисе Фәрит Мөхәммәтшин, Дагыстан башлыгы вазифаларын башкаручы Рамазан Абдулатыйпов, Microsoft-ның Көнчыгыш һәм Үзәк Европадагы президенты Дон Грент, Microsoft ның Россиядәге президенты Николай Прянишников, ТР Премьер-министры урынбасары-мәгълүматлаштыру һәм элемтә министры Роман Шәйхетдинов һ.б. дәрәҗәле кунаклар катнашты. Microsoft Windows 8 операция системасының татар телле тәүге копияләре Татарстан һәм Дагыстан башлыкларына бүләк ителде. 

Татарстан – Microsoft ның программа продуктларын милли телгә тәрҗемә итүгә беренче булып алынган төбәк. Моны Дагыстан башлыгы вазифаларын башкаручы Рамазан Абдулатыйпов та искәртеп үтте. 
● 14 март. “Матди пландагы проблемалар бик күп, законнар һәм норматив-хокукый актлар да җитешми”, - дип белдерде Социаль сәясәт комитеты һәм хатын-кыз депутатларның “Мәрхәмәт” берләшмәсенең ятим балалар һәм күп балалы гаиләләр проблемаларын хәл итү юнәлешендәге эшчәнлегенә багышланган матбугат очрашуында берләшмә җитәкчесе Фәйрүзә Мостафина.

Социаль сәясәт комитеты рәисе Светлана Захарова, очрашуны ачып җибәреп: “Белгәнегезчә, соңгы вакытта ятим балалар, аларны уллыкка алу белән бәйле проблемалар еш күтәрелә. Россиядә, шул исәптән, Татарстанда бу юнәлештә эш алып барыла. “Бердәм Россия” партиясе “Россиягә һәр бала кадерле” проектын тормышка ашыру инициативасы белән чыкты. Мин Татарстанда әлеге проектның кураторы булып торам”, - дип белдерде. 

“Комитет утырышларында фикер алышу вакытында опека һәм попечительлек органнарында белгечләрнең җитешмәве билгеләп үтелде. Бигрәк тә районнарда бер генә белгеч эшли. Аларга бик күп эш йөкләнә. РФ Хөкүмәте карары белән, федераль законнар нигезендә аларның функцияләре көчәйтелә”, - дип хәбәр итте Светлана Захарова. 
Комитет рәисе Россиядә уллыкка алу буенча кергән яңалыклар белән таныштырып үтте. 
Фәйрүзә Мостафина билгеләп үткәнчә, ятим балаларга кагылышлы проблемаларны тиз арада гына хәл итеп бетерү мөмкин түгел. Бер балага, бер гаиләгә ярдәм күрсәтсәң дә, бу эшнең нәтиҗәсе күренә дип саный ул. Берләшмә депутатлары узган ел дәвамында мохтаҗлык кичерүче 284 гаиләгә ярдәм күрсәткән. 
Светлана Захарова белдергәнчә, бүгенге көндә ятимнәрнең 83 проценты – социаль ятимнәр. Республикада имин булмаган гаиләләрнең саны 2337ләп исәпләнә. Комитет рәисе фикеренчә, мондый гаиләләр белән гаилә әгъзалары эшләгән оешмаларда шөгыльләнергә, аңлату эшләре алып барырга, гаиләне саклап калырга кирәк. Аңлату эшләрен мәктәптән үк башларга кирәк, дип саный Светлана Захарова. Бигрәк тә гаилә нигезләренә, сәламәт тормыш рәвеше алып баруга игътибарны җәлеп итү зарур, ди парламентарийләр.
● 15 мартта Киров шәһәрендә Идел буе федераль округы субъектларының парламентлар ассоциациясе утырышы булды. Аның эшендә ТР Дәүләт Советы Рәисе Фәрит Мөхәммәтшин катнашты.

Утырышта катнашучылар 2012 нче елда Идел буе федераль округы төбәкләрендә торак төзелеше өлкәсендәге вәзгыять, РФ Президентының “РФ гражданнарын уңайлы торак белән тәэмин итү һәм торак-коммуналь хезмәтләре сыйфатын яхшырту буенча чаралар турында”гы Указы нигезендәге максатчан күрсәткечләргә ирешү буенча төп бурычлар, “2013-2020 нче елларда авыл хуҗалыгы үсеше, авыл хуҗалыгы продукциясе, чимал һәм азык-төлек базарын җайга салу дәүләт программасы”н үтәү буенча чаралар турында сөйләштеләр. 

“Бүген Россиянең Бөтендөнья сәүдә оешмасына керүенә бәйле рәвештә, икътисадның авыл хуҗалыгы секторына ярдәм итү барлык кешеләрне дә борчый”, - дип ассызыклады Фәрит Мөхәммәтшин журналистлар белән әңгәмәсендә. Дәүләт Советы Рәисе сүзләренчә, Ассоциация чираттагы тапкыр үзенең әһәмиятен раслый. “Һәрбер субъектта кызыклы тәҗрибә бар. Безнең аралашуның нәтиҗәсе – алда торган проблемаларның оптималь чишү юлларын эзләү”, - дип ассызыклады ТР парламенты башлыгы.
● 18 мартта Страсбургта Европа Советының Җирле һәм төбәк хакимиятләре конгрессының Актуаль мәсьәләләр буенча комитеты рәисе, ТР Дәүләт Советы Рәисе Фәрит Мөхәммәтшин Россия делегациясе составында Конгрессның XXIV пленар сессиясендә катнаша.

Конгресс Бюросы һәм комитет форматынлагы сессия утырышлары, киңәшмәләрнең көн тәртибендә – кризис нәтиҗәләрен бетерү буенча төбәк һәм муниципаль хакимиятләрнең перспектив эш юнәлешләре, Европа Советына кергән дәүләтләрдә яшьләр хәрәкәтләре белән бәйле проблемалар, җирле хакимиятләрнең ролен ныгыту һәм төбәкләштерү мәсьәләләре, Россия Федерациясендә төбәк демократиясен үстерүнең торышы һәм перспективаларына кагылышлы мәсьәләләр. 

● 19 мартта Страсбург Ауропа сараенда Татарстан көннәрен ачу тантанасы узды, анда 2013 елгы Универсиадага багышланган күргәзмә тәкъдим ителде. Тантананы ачуда Ауропа Советы җирле һәм төбәк хакимиятләре конгрессының Актуаль мәсьәләләр буенча комитеты рәисе, Татарстан Республикасы Дәүләт Советы Рәисе Фәрит Мөхәммәтшин катнашты. 

Ауропа сарае фойесына урнаштырылган мультимедиа стендлары төсле роликлар һәм тәкъдим итү мәгълүматы белән илкүләм делегацияләр әгъзалары игътибарын җәлеп итте. 

Фәрит Мөхәммәтшин Актуаль мәсьәләләр буенча комитет утрышын үткәрде, аның кысаларында Ауропа демократиясе киләчәк үсешенең гамәли аспектлары буенча резолюцияләр һәм тәкъдимнәр проектлары кабул ителде. 

Парламент җитәкчесе пленар утырышта республикада студентлар белән эшләү турында сөйләде. Аның сүзләренә караганда, Татарстанда яшьләр белән эшләү буенча уникаль тәҗрибә Бөтендөнья җәйге студентлар уеннарына әзерлек нәтиҗәсендә тупланган.

Татарстан Дәүләт Советы Рәисе Фәрит Мөхәммәтшин Ауропа советы мәйданчыгында Универсиаданы презентацияләү мөмкинлеген зур хөрмәт дип атады. Ул конресска һәм Ауропа советына Ауропа партнерлары белән төбәкара хезмәттәшлекне үстерү буенча Россия делегациясе инициативаларын хуплаган өчен рәхмәт белдерде. Дәүләт Советы Рәисе хезмәттәшләре алкышлары астында экспозиция белән танышырга чакырды. 

Страсбургта тәкъдим ителгән күргәзмә Татарстанның социаль-икътисадый хәлен күзаллау мөмкинлеге бирә, төбәкнең инвестицион үсешен һәм инвестицияләр җәлеп итүчәнлеген сурәтли. Чараның максаты – Казанны янә Россия Федерациясендә һәм Ауропа бергәлеге илләрендә спорт башкаласы, фән һәм мәгариф үзәге, көчле инфраструктура потенциалына ия буларак таныту. Күргәзмәдә массакүләм спортны һәм югары казанышлар спортын үстерү, Идел буе округында эре спорт кластерлары төзү программалары һәм проектлары тәкъдим ителгән. 

Чара Ауропа Советы җирле һәм төбәк хакимиятләре конгрессының “Гражданнарны һәм яшьләрне җирле һәм төбәк дәрәҗәсендә сәяси тормышта актив катнаштыру” проекты химаясында оештырылган.
● 20 мартта Страсбургта РФ Федераль Җыен Федерация Советы Рәисе Валентина Матвиенко Ауропа Советы штаб-фатирында 2013 елгы Универсиадага багышланган күргәзмәне карады. Аны экспозиция эчтәлеге белән Ауропа Советы җирле һәм төбәк хакимиятләре конгрессының Актуаль мәсьәләләр буенча комитеты рәисе, Татарстан Республикасы Дәүләт Советы Рәисе Фәрит Мөхәммәтшин таныштырды. 

Страсбургта тәкъдим ителгән күргәзмә Татарстанның социаль-икътисади хәлен күзаллау мөмкинлеге бирә, төбәкнең инвестицион үсешен һәм инвестияцияләр җәлеп итүчәнлеген сурәтли. Чараның максаты – Казанны янә Россия Федерациясендә һәм Ауропа бергәлеге илләрендә спорт башкаласы, фән һәм мәгариф үзәге, көчле инфраструктура потенциалына ия буларак таныту. 

“Бу бер кулланылышлы инфраструктура түгел, ул спортка күпсанлы татарстанлыларны, ә иң мөһиме, яшьләрне һәм балаларны җәлеп итүргә мөмкинлек бирәчәк, - дип ассызыклады Валентина Матвиенко. – Республика сәламәт яшәү рәвеше алып барачак. Татарстан Ауропа Советында заманча һәм югары дәрәҗәдә тәкъдим ителгән. Мин бик шат һәм республика җитәкчелегенә рәхмәтле”. 

Фәрит Мөхәммәтшин ММЧ вәкилләренә биргән әңгәмәсендә Россия делегациясе көн үзәгенә куелган бөтен мәсьәләләр буенча да диярлек чыгыш ясап, сессия чараларында актив катнашты, дип белдерде. 

“Без Ауропа Советы мәйданчыгында Универсиаданы презентацияләүгә ирештек, - диде Дәүләт Советы Рәисе. – Тәкъдим итүгә Универсиада башкарма дирекциясе вәкилләре һәм министрлыклар белән ведомстволар да җитди әзерләнде, шулай ук кабул итүче як та уңайлы урын һәм вакыт тәкъдим итте”. 

Страсбургта узган күргәзмәдә 47 Ауропа дәүләтенең төбәк һәм җирле хакимиятләреннән 300 дән артык вәкил катнашты.
● Дүртенче чакырылыш ТР Дәүләт Советының утыз тугызынчы утырышы 28 мартта Татарстан парламенты бинасында узачак. 21 мартта бу хакта Татарстан парламенты башлыгы урынбасары Александр Гусев җитәкчелек иткән Президиум утырышында хәбәр ителде.

Беренче укылышка “Тәтеш муниципаль районының аерым муниципаль берәмлекләрен үзгәртеп кору һәм "Тәтеш муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында", “Татарстан Республикасының аерым закон актларына, “Дәүләт вазыйфаларын биләүче затларның, һәм башка затларның чыгымнары керемнәренә туры килүенә күзәтчелек итү хакында” Федераль закон кабул ителү сәбәпле, үзгәрешләр кертү турында”, “Татарстан Республикасында күпфатирлы йортларда гомуми милекне капиталь ремонтлау уздыруны оештыру турында”, “Татарстан Республикасында торак урыны һәм коммуналь хезмәтләр өчен түләүнең төбәк стандартлары турында” ТР Законының 3 статьясына үзгәреш кертү хакында” һ.б. закон проектлары чыгарыла.

Шулай ук утырышта ТР Дәүләт Советының Социаль сәясәт комитеты 2009 елның мартыннан 2013 елның февраль аена кадәр алып барган эшчәнлеге турында хисап тотачак. ТРда Кеше хокуклары буенча вәкаләтле вәкил “Татарстан Республикасында кеше һәм граждан хокукларын ирекләрен һәм хокукларын яклау турында” доклад белән чыгачак.

 “Төрлеләрдә” депутатларга ТР Дәүләт Советының 38 нче утырышында чыгарылган протокол йөкләмәсе нигезендә ТР Хөкүмәтенең “Вамин” ачык акционерлык җәмгыяте эшчәнлеге турында мәгълүматы биреләчәк.
● 25 мартта ТР Дәүләт Советы җитәкчелеге – спикер Фәрит Мөхәммәтшин, аның урынбасарлары Александр Гусев һәм Римма Ратникова, парламент Секретаре Лилия Маврина 2013 елда узачак Универсиаданың аккредитация бейджлары алды. 
“Казан 2013” башкарма дирекциясе генераль директоры урынбасары Лариса Сулима хәбәр иткәнчә, гадәти аккредитация процедурасы биш минуттан артыкка сузылмый. 

“Без Универсиаданың Аккредитацияләү үзәге эшчәнлеге белән таныштык һәм аның әзерлегенә бәя бирдек. Монда җитди проблемалар килеп чыкмас, дип уйлыйм”, - диде Фәрит Мөхәммәтшин. 

Парламент башлыгы сүзләренчә, волонтерлардан, журналистлардан, Уеннарны уздыруда катнашучы кешеләрдән аермалы буларак, спортчылар һәм Универсиадада катнашучы илләрнең рәсми делегацияләре әгъзалары аккредитацияне Универсиада авылының Мәгълүмат үзәгендә узачак. 
● 26 мартта Дәүләт Советында узган “түгәрәк өстәл”дә почта өлкәсендә кадрларның еш алмашынып торуы, вакытлы матбугатның әбунәчеләргә вакытында барып ирешмәве, почта әрҗәләренең ватылуы, почта хезмәтләре тарифларының артуы проблемалары күтәрелде. 
ТР Дәүләт Советы рәисе урынбасары Римма Ратникова рәислегендә узган фикер алышуларның төп темасы республикада почта бүлекләре эшчәнлеген камилләштерү иде. Анда ТР Премьер-министры урынбасары-мәгълүматлаштыру һәм элемтә министры Роман Шәйхетдинов, Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов, “Почта России” ФДУП филиалы-“Татарстан почтасы” почта элемтәсе идарәсе җитәкчесе Регина Кузнецова, ТР Дәүләт Советы, Татарстаннан сайланган РФ Дәүләт Думасы депутатлары һ.б. катнашты. 

Парламент рәисе урынбасары Римма Ратникова ассызыклап узганча, почта тармагының бүгенге хәле республикада гына түгел, гомумән, ил күләмендә канәгатьләнерлек түгел. Күптән түгел Татарстанга сәфәре вакытында РФ элемтә һәм массакүләм комммуникацияләр министры Николай Никифоров та моны ассызыклап, хәзер ил күләмендә“Россия почтасы” федераль дәүләт унитар предприятиесе инфраструктурасын модернизацияләү буенча масштаблы программа әзерләнүен хәбәр иткән иде. 

Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов сүзләренә караганда, “Татмедиа” филиалларының 2013 елга матбугатка язылу кампаниясеннән тулаем кереме 162 млн сум тәшкил итә. Шуның 46 проценты, ягъни 75 млн сумы филиалларның үзендә кала. Ә керемнәренең 53 процентын, ягъни 86 млн сумын алар “Татарстан почтасы” ның чыгымнарын каплау өчен тотарга мәҗбүр. 

Ирек Миңнәхмәтов “Татмедиа” ААҖ составына кергән газета-журнал редакцияләре белән “Татарстан почтасы” хезмәттәшлегендәге проблемаларга да тукталды. Иң актуаль проблема вакытлы матбугатның әбунәчегә соңга калып китерелүендә. 

Ирек Миңнәхмәтов ассызыклаганча, татар телле басмаларны алдыручы әбунәчеләрнең 90 проценты авыл җирендә яши. Шул ук вакытта авылларда күпчелек почта бүлекләре ябылган. Вакытлы матбугатның укучыга барып җитүендә икенче зур проблема дип, Ирек Миңнәхмәтов почта әрҗәләренең канәгатьләнерлек хәлдә булмавын атады. 

Республиканың үзәк басмалары – “Ватаным Татарстан” һәм “Республика Татарстан” газеталарының баш мөхәррирләре Миңназыйм Сәфәров белән Александр Латышев Ирек Миңнәхмәтовның фикерләрен куәтләде. 

“Казанские ведомости”ның баш мөхәррире Венера Якупова вакытлы матбугатның тиражлары төшүенә китергән төп сәбәпләр дип язылуның кыйммәт булуын, почта әрҗәләренең ватык булуын һәм матбугатның укучыга вакытында килеп җитмәвен атады. 

“Татарстан почтасы” җитәкчесе Регина Кузнецова республикада почта тармагында бүген 8600 кеше хезмәт куюын, шуларның 30 проценттан артыграгының еш алмашынып торуыының да хезмәтләр сыйфатына йогынты ясавын искәртте. 

ТР Премьер-министр урынбасары - мәгълүматлаштыру һәм элемтә министры Роман Шәйхетдинов почта тарифларын киметү юлларының берсе итеп республикада автоматлаштырылган сортировкалау үзәген булдыру мөмкинлеген карарга чакырды. 

Парламент рәисе урынбасары Римма Ратникова бүгенге фикер алышуларда яңгыраган тәкъдимнәр исәпкә алынып, анализланачак һәм гомумиләштерелеп, тиешле документ әзерләнәчәк, дип белдерде. Әлеге мәсьәлә сентябрьдә парламентта янәдән күтәреләчәк.
● 27 мартта ТР Дәүләт Советы Рәисе Фәрит Мөхәммәтшин "Россия 24" телеканалының "Сенат" программасында катнашты. Мәскәү телестудиясе белән турыдан-туры элемтәдә булып, Татарстан парламенты башлыгы күптән түгел Страсбургта Россия делегациясе составында Европа Советы Җирле һәм төбәк хакимиятләре конгрессының пленар сессиясендә катнашуы турында сөйләде. 

Бу юлы Россия һәм Европа мөнәсәбәте мәсьәләләре телевизион программаның темасы булды, ә төп вакыйга буларак, Валентина Матвиенконың Европа Советы Җирле һәм төбәк хакимиятләре конгрессының пленар сессиясендә чыгыш ясавы каралды. 

Фәрит Мөхәммәтшин Европа Советы Җирле һәм төбәк хакимиятләре конгрессы пленар утырышы кысаларында Бөтендөнья җәйге универсиаданы тәкъдир итүнең уңышлы үтүен атады. 

"Без үз республикабызны һәм Россияне төрле мәйданнарда тәкъдир итү өчен һәрбер мөмкинлектән файдаланабыз. Универсиаданы тәкъдим итү өчен Европа Советы мәйданы да уңышлы булды, - дип ассызыклады туры эфирда Фәрит Мөхәммәтшин. - Татарстанда 27 нче Бөтендөнья җәйге универсиаданы уңышлы уздыру - ул Сочи Олимпиадасына старт. Республика федераль үзәк һәм халыкара спорт федерацияләре ярдәмендә Универсиадага бик җитди әзерләнә". 

Европа Сараенда оештырылган күргәзмәгә карата, ТР Дәүләт Советы Рәисе билгеләвенчә, Европа коллегалары зур кызыксыну күрсәткәннәр. "Без Казанны, спорт объектларын, мәдәни программаны күрсәттек, татар аш-сулары белән сыйладык. Бу озакка хәтердә калыр, һәм Конгрессның күп кенә вәкилләре өйләренә кайткач, быел Татарстанда шундый зур чара булачагы турында хәбәрне таратыр, дип уйлыйм", - дип ассызыклады Фәрит Мөхәммәтшин.
	
	Дәүләт Советы комитетларында һәм комиссияләрендә 


■ 19 мартта Законлылык һәм хокук тәртибе комитеты утырышында Татарстан Республикасында терроризм һәм экстремизмны кисәтү буенча законнарны тормышка ашыруның торышы турында сөйләштеләр. Комитет 2011 елның 15 ноябрендә узган утырышында әлеге мәсьәләне өйрәнү турында карар кабул иткән булган һәм аны контрольдә тоткан. 
Утырышта күтәрелгән бу мәсьәлә буенча ТР Прокурорының өлкән ярдәмчесе Э.Зарипова һәм ТР буенча Эчке эшләр министрлыгының Экстремизмга каршы тору үзәге башлыгы урынбасары Алексей Гарин чыгыш ясады. Э.Зарипова үз чыгышында экстремизмда гаепләнүчеләргә җәзаны катгыйлату зарурлыгын, аларның бер үк җинаятьне кат-кат кылуларын билгеләп үтте. 

Моңа җавап итеп, комитет рәисе Шакир Яһудин: “Комитет карарын тормышка ашыру нисбәтеннән, күп чаралар, шул исәптән, законнарны камилләштерү өлкәсендә дә эш алып барыла, - дип белдерде. - Эчке эшләр министрлыгы һәм башка дәүләт органнарыннан кергән тәкъдимнәр, берләштерелеп, Хөкүмәткә тапшырылды”. 

Э.Зарипова үз чыгышында билгеләп үткәнчә, республиканың прокуратура органнары тарафыннан милләтара мөнәсәбәтләре һәм экстремизм эшчәнлегенә каршы торуга кагылышлы законнарның республика һәм федераль органнарның территориаль бүлекчәләре тарафыннан үтәлешенә зур игътибар бирелә. 

Шулай ук материалларны экстремистик дип тану турында 2 суд карары бар. Бу сигез исемдәге әдәбиятка һәм җиде аудиофайлга кагыла. Алар арасында Яр Чаллыдагы “Әллә Аят” дини хәрәкәтенең басма продукциясе һәм “Әк-тәкфир вәл-Һиҗра” дигән тыелган дини идеология тарафдарында аудиофайллар белән дисклар бар. 

Белгечләр шулай ук Интернет челтәрендә дә мониторинг алып баралар. Бу уңайдан республиканың кайбер белем бирү учреждениеләрендә укучыларның терроризм, экстермизм һәм порнография юнәлешендәге сайтларда иркен керә алулары ачыклануын әйтеп китәргә кирәк. Мондый очраклар Казанның Киров һәм Мәскәү районнарында, Баулы, Кайбыч, Мамадыш, Яңа Чишмә, Нурлат, Тәтеш, Тукай һәм Чирмешән районнарында күзәтелгән.
■ Агымдагы елның апрель аенда республика мәктәпләрендә кабат “Парламент дәресләре” узачак. Бу хакта 19 мартта Дәүләт корылышы һәм җирле үзидарә комитеты рәисе Валентина Липужина хәбәр итте. Ул Татарстан Республикасының дәүләт символларына багышланачак. 

Парламентның 21 февраль көнне узган утырышында “Татарстан Республикасы дәүләт символлары турында” ТР Законына Татарстан Республикасы Дәүләт гимны текстын раслау өлешендә үзгәрешләр кертү хакында” закон проектын караганда Мәдәният, фән, мәгариф һәм милли мәсьәләләр комитеты рәисе Разил Вәлиев шушы тәкъдим белән чыккан иде. “Киләчәктә без – депутатлар Конституциябезне, законнарыбызны һәм дәүләт символларын халыкка аңлату һәм җиткерү эшенә зуррак игътибар бирергә тиешбез. Ә бу эшне быел уздырылачак парламент дәресләрен дәүләт символларын аңлатудан башласак, минемчә, бик тә урынлы булыр иде”, - диде депутат. 

Валентина Липужина депутатларны, үзләренең сайлау округларында “Парламент дәресләре”ндә катнашып, февраль аенда сүзләре расланган Татарстан Республикасы Дәүләт гимны турында гына түгел, республиканың башка дәүләт символлары турында да мәгълүмат бирергә, гимнны яттан өйрәнергә чакырды. 

Утырышта хәбәр ителгәнчә, ТР Президенты кичә “Татарстан Республикасы дәүләт символлары турында” ТР Законына Татарстан Республикасы Дәүләт гимны текстын раслау өлешендә үзгәрешләр кертү хакында” законны имзалаган.
■  Республикада хуҗасыз калган хайваннарның исәбен күзәтчелектә тоту эшендә тәртип юк. Сукбай этләрне тоту, аларны урнаштыру, вакцинация ясау юнәлешендәге проблемалар тулы бер комплексны тәшкил итә. Бу мәсьәләләрне законнар ярдәмендә хәл итү зарур. Бу хакта 20 мартта Экология, табигатьтән файдалану һәм аграр мәсьәләләр комитеты утырышында комитет рәисе Валерий Васильев белдерде. Депутатлар хуҗасыз җанварларның исәбен контрольдә тотуга юнәлтелгән чаралар турында сөйләшүгә җыелган иде. 

Кулланучылар хокукларын яклау һәм кеше иминлеген саклау өлкәсендә күзәтчелек итү буенча Федераль хезмәтнең Татарстан Республикасындагы идарәсе җитәкчесе урынбасары Л.Авдодина хәбәр иткәнчә, Идел буе федераль округы субъектлары арасында Татарстан котыру авыруы күп таралган төбәкләрнең берсе булып тора. Башкортстан һәм Чувашия Республикаларында хәл күпкә яхшырак: котыру очраклары бер-ике дистә генә тәшкил итә. 
Казан шәһәренең торак-коммуналь хуҗалык комитеты башлыгы Искәндәр Гыйниятуллин хәбәр иткәнчә, 2013 елда, бу мәсьәләләрне җайга салу өчен, шәһәр бюджетында 12 млн. сум акча караган. 

Әмма шуны да истә тотарга кирәк: муниципаль берәмлекләрнең әлеге эш белән шөгыльләнү өчен вәкаләтләре юк. Функцияләр - ТР Министрлар Кабинеты карамагындагы Төп ветеринария идарәсендә, әмма оештыру өчен финанслар каралмаган. Искәндәр Гыйниятуллин белдергәнчә, Казанда эш апрель аенда гына башланып китәчәк. 

Комитет рәисе В.Васильев бүген утырышта ТР Министрлар Кабинетына “Муниципаль районнар һәм “Яр Чаллы” шәһәр округы җирле үзидарә органнарына хайваннардагы авыруларны кисәтү һәм бетерү, аларны дәвалау, халыкны кеше һәм хайваннар өчен гомуми булган авырулардан яклау буенча чаралар уздыруны оештыру өлкәсендә Татарстан Республикасының аерым дәүләт вәкаләтләрен бирү турында” ТР Законына үзгәрешләр кертү хакында” закон проектын кертүне тизләтергә, сукбай этләр белән бәйле вәзгыятьне җайга салу өчен, муниципаль берәмлекләргә субвенцияләр бүлеп бирергә тәкъдим итте.
	
	Дәүләт Советының утыз җиденче утырышы


28 мартта ТР дүртенче чакырылыш Дәүләт Советының утыз тугызынчы утырышы булды.

Утырышның көн тәртибе: 

1. ТР җәмәгать судьяларын сайлау турында. 

2. “ТРда яшьләр һәм дәүләтнең яшьләр сәясәте турында” РТ законының 1 статьясына үзгәрешләр кертү турында” 6419-4 номерлы ТР закон проекты хакында (III укылыш). 

3. ТР муниципаль хезмәт кодексы проекты турында (II чтение). 

4. “Татарстан Республикасы закроннарын һәм ТР Дәүләт Советы кабул иткән башка актларны бастырып чыгару һәм гамәлгә кертү тәртибе турында” ТР Законына үзгәрешләр кертү турындагы 460-4 номерлы ТР законы проекты турында   (II укылыш). 

5. “ТР территориясендә автомобиль юллары һәм юл эшчәнлеге турында” ТР Законының 27 статьясына үзгәреш кертү турында 459-4 номерлы ТР законы проекты (II укылыш). 

6. “Аерым муниципаль берәмлекләрне үзгәртеп кору һәм Тәтеш муниципаль районы” һәм аның составындагы муниципаль берәмлекләрнең территорияләре чикләрен билгеләү һәм аларның статусын турында” ТР Законына үзгәрешәр кертү турында 1447-4 номерлы ТР закон проекты хакында (I укылыш). 

7. “Дәүләт хезмәте вазыйфаларын билгеләүче һәм башка  затларның керемнәренең чыгымнарга туры килүен тикшерү турында” Федераль закон кабул ителүгә бәйле рәвештә ТР аерым закон актларына үзгәрешләр кертү” турында 473-4 номерлы ТР законы проекты (I укылыш). 

8. “ТР Административ хокук бозулар кодексына үзгәрешләр кертү турында” 444-4 номерлы ТР законы проекты турында (I укылыш). 

9. “ТР Административ хокук бозулар кодексының 7.3 һәм 8.1 статьяларына үзгәрешләр кертү турында” 467-4 номерлы ТР законы проекты турында (I укылыш). 

10. “ТР Казан шәһәре буенча ТР җәмәгать судьяларының суд участоклары чикләре турында” ТР Законына үзгәрешләр кертү турында 468-4 номерлы ТР закон проекты  (I укылыш). 

11. “ТР Яр Чаллы шәһәре буенча ТР җәмәгать судьяларының суд участоклары чикләре турында” ТР Законына үзгәрешләр кертү турында 469-4 номерлы ТР закон проекты  (I укылыш). 

12. “ТР Административ хокук бозулар кодексына һәм “ТРда җирле үзидарә органнарына административ хокук бозулар турында протоколлар язу хокукы бирелгән затлар исемлеген ачыклау буенча ТР дәүләт вазыйфаларын тапшыру турында” ТР Законына үзгәрешләр кертү турында” ТР законы проекты турында  (I укылыш). 

13. “ТРда күп фатирлы йортларда гомуми милекне капиталь ремонтлауны оештыру турында” 475-4 номерлы ТР законы проекты турында  (I укылыш). 

14. “ТРда торак бүлмәгә һәм коммуналь хезмәтләргә түләү региональ стандартлары турында” ТР Законының 3 статьясына үзгәреш кертү турында” 476-4 номерлы ТР законы проекты турында (I укылыш). 

15. “Халыкны һәм территорияләрне гадәттән тыш очраклардана саклау турында” ТР Законының 9 һәм 10 статьяларына үзгәрешләр кертү турында” ТР законы проекты турында (I укылыш). 

16. ТР Дәүләт Советының социаль сәясәт комитетының 2009 елның мартыннан 2013 елның февраленә кадәр эшчәнлеге хисабы. 
17. ТРда Кеше хокуклары буенча вәкилнең хисап нотыгы.  
18. 199673-6 номерлы федераль закон проекты. 

19. Тува Республикасы Югары Хуралы (парламенты) мөрәҗәгате турында. 20. Ненец автономияле округы депутатлары Советының закон чыгару инициативасы турында. 
21. Мурманск өлкә Думасы закон чыгару инициативасы турында. 
22. Астрахань өлкә Думасы мөрәҗәгате турында. 
23. Карелия Республикасы Закон чыгару Җыены мөрәҗәгате турында. 
24. Карелия Республикасы Закон чыгару Җыены мөрәҗәгате турында 

25. Карелия Республикасы Закон чыгару Җыены мөрәҗәгате турында
26. Карелия Республикасы Закон чыгару Җыены мөрәҗәгате турында 

27. 229781-6 номерлы федераль закон проекты турында. 

28. 232119-6 номерлы федераль закон проекты турында. 

29. Кабардино-Балкар Республикасы Парламенты мөрәҗәгате турында. 

30. Кабардино-Балкар Республикасы Парламенты закон чыгару инициативасы турында. 

31. Ставрополь крае Думасы мөрәҗәгате турында. 

32. 225220-6 номерлы федераль закон проекты турында. 

33. 188815-6 номерлы федераль закон проекты турында. 

34. 217677-6 номерлы федераль закон проекты турында. 

35. 209719-6 номерлы федераль закон проекты турында. 

36. 182283-6 номерлы федераль закон проекты турында. 

37. 108866-6 номерлы федераль закон проекты турында. 

38. Сахалин өлкә Думасы закон инициативасы турында. 

39. Башкортостан Республикасы Дәүләт Советы – Корылтаеның закон инициативасы турында. 

40. Башкортостан Республикасы Дәүләт Советы – Корылтаеның закон инициативасы турында. 

41. Калуга өлкәсенең Закон чыгару Җыены мөрәҗәгате хакында. 

42. Приморье крае Закон чыгару Җыены мөрәҗәгате турында. 

43. 180219-6 номерлы федераль закон проекты турында. 

44215937-6 номерлы федераль закон проекты турында. 

45. 225121-6 номерлы федераль закон проекты турында. 

46. Төрлесеннән.
	
	                  Депутат берләшмәләрендә


▓ 27 мартта ТР Дәүләт Советының хатын-кыз депутатларыннан торган “Мәрхәмәт” берләшмәсе әгъзалары ятим һәм күп балалы гаиләләрдә тәрбияләнүче балаларның җәйге ялын оештыру проблемалары турында фикер алышты. Утырышта ТР Мәгариф һәм фән министрлыгы, ТР Хезмәт, мәшгульлек һәм социаль яклау министрлыгы вәкилләре катнашты.

 “Мәрхәмәт” берләшмәсе җитәкчесе Фәйрүзә Мостафина, киңәшмәне ачып, әлеге категорияләрнең социаль яклауга мохтаҗ икәнлеген, аларга зур игътибар бирелүен билгеләп үтте. 

Көн тәртибенә чыгарылган мәсьәлә буенча ТР Мәгариф һәм фән министрлыгының опека, попечительлек һәм педагогик ярдәм күрсәтү бүлеге җитәкчесе Марина Горшунова чыгыш ясады. 

Депутатлар ТР Мәгариф һәм фән министрлыгы, ТР Хезмәт, мәшгульлек һәм социаль яклау министрлыгы белән берлектә әлеге нормативны арттыруга ирешмәкче була. Бу нисбәттән алар бүген ТР Хөкүмәтенә мөрәҗәгать итү тәкъдиме белән чыкты. Марина Горшунова хәбәр иткәнчә, әлеге нормативны ТР Министрлар Кабинеты карамагындагы Икътисади-социаль тикшеренүләр үзәге билгели. Хатын-кыз депутатлар бер көнгә каралган чыгымны 1000 сумга җиткерергә кирәк, дип саный. 

Балаларның җәйге ялын оештыру белән бәйле проблеманың тагын берсе Казанда Универсиада уздыру һәм шәһәряны лагерьларына уеннарда катнашучыларны урнаштыру белән бәйле. Депутатлар җәйге ялны оештыру өчен җаваплы министрлык һәм ведомстволар вәкилләрен бу мәсьәлә турында алдан ук уйларга һәм җәйге ялны өзмәскә чакырды. ТР Дәүләт Советы Секретаре Лилия Маврина сүзләренчә, балалар бу вәзгыятьтә зыян күрмәскә тиеш. Ул шулай ук балаларны Универсиада кысаларындагы уеннарга алып килергә тәкъдим итте. 

Утырышта каралган мәсьәләләр буенча тәкъдимнәр республиканың профиль министрлыкларына һәм ведомстволарына юлланачак.
▓ 28 мартта ТР Дәүләт Советында “Бердәм Россия” фракциясе һәм “Татарстан – яңа гасыр” депутатлар төркеменең уртак утырышы үтте.

Утырышта фракция вәкилләренең “Россиягә һәрбер бала мөһим” (“России важен каждый ребенок”) партия проектын тормышка ашыруда катнашуы турында ТР Дәүләт Советының социаль сәясәт буенча комитеты рәисе Светлана Захарова сөйләде. 

Татарстанда ятимнәрне социаль яклау буенча эш даими рәвештә бара, дип билгеләде С.Захарова. Дәүләт ярдәме белән бергә анда җирле үзидарә органнары, иҗтимагый оешмалар, мәдәният, сәнгать эшлеклеләре, яшьләр катнаша. 

Партия депутатларының “Безнең кино” төбәк партия проектында катнашуы турында утырышта ТР Дәүләт Советының дәүләт төзелеше һәм җирле үзидарә буенча комитеты рәисе Валентина Липужина сөйләде. 

Валентина Липужина сүзләренчә, проект фильмнары традицияләрне ныгытырга һәм яшьләрдә рухи-әхлакый кыйммәтләрне һәм патриотлыкны тәрбияләргә ярдәм итә.
▓  28 мартта үткәрелгән утырышында КПРФ фракциясе берничә көнүзәк мәсьәлә карап тикшерде. Коммунист-депутатлар Дәүләт Советының 39 утырышы көн тәртибенә кертелгән сораулар буенча фикер алыштылар, торак-коммуналь өлкәнең торышы турында сөйләштеләр, аерым закон чыгару инициативалары турында киңәшләштеләр.
Парламент утырышының көн тәртибен тикшергәндә фракция әгъзалары тәкъдим ителгән закон проектларының тиешле комитетларда таләп ителгән процедураларны узуын билгеләп үттеләр. КПРФ тарафдарлары аларның күпчелеген яклап тавыш бирергә булды.
Торак-коммуналь өлкәнең торышы турында фикер алышканда, депутатлар апрель аеның икенче декадасында әлеге проблемага багышлап “түгәрәк өстәл” форматында киңәшмә үткәрү турында карарга килделәр. Анда Лениногорск, Түбән Кама һәм Чаллы шәһәрләренең торак-коммуналь предприятиеләренең эшен тикшерү нәтиҗәләре нигез итеп алыначак.

Аннары “Сугыш балалары” дигән шартлы исем белән тәкъдим ителгән закон проектын әзерләү турындагы сорау каралды. 
	
	                    Документлар әйләнеше


Март 
ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
Мамадыш муниципаль районыныж аерым муниципаль берәмлекләрен үзгәртеп төзү һәм “Мамадыш муниципаль районы” һәм аның составындагы муниципаль берәмлекләрнең территориясе чикләрен һәм статусын билгеләү турында” Татарстан Республикасы Законына үзгәрешләр кертү хакында (Мамадыш районы Советы тарафыннан 7 мартта кертелде);
Татарстан Республикасы административ кодексына үзгәрешләр кертү хакында  (ТР Дәүләт Советы депутаты К.Ю. Пузырьков тарафыннан 12 мартта кертелде);

“Татарстан Республикасында торакка һәм коммуналь хезмәтләргә туләү региональ стандартлары турында” ТР Законына үзгәрешләр кертү хакында” (Татарстан Республикасы Министрлар Кабинеты тарафыннан 13 мартта кертелде);

Дәүләт вазифаларын биләүче затларның керемнәренең чыгымранга туры килүен тикшерү турында” Федераль закон кабул ителүгә бәйле рәвешле ТР аерым закон актларына үзгәрешәр кертү турында (ТР Дәүләт Советы депутатлары В.Н. Липужина, Х.Г. Миргалимов, Н.К. Хөснетдинов тарафыннан 13 мартта кертелде);

“Халыкны һәм территорияләрне гадәттән тыш хәлләрдән саклау турында”  Татарстан Республикасы Законының 9 һәм 10 статьяларына үзгәрешләр кертү хакында” (ТР Дәүләт Советы депутаты М.Х. Зарипов тарафыннан 15 мартта кертелде); 

ТРда күп фатирлы йортларда уртак милекне капиталь ремонтлауны оештыру хакында (Татарстан Республикасы Дәүләт Советының икътисад, инвестицияләр һәм эшмәкәрлек комитеты тарафыннан 20 мартта  кертелде); 

“Татарстан Республикасында торакка һәм коммуналь хезмәтләргә туләү региональ стандартлары турында” ТР Законының 3 статьясына үзгәреш кертү хакында” (Татарстан Республикасы Дәүләт Советының икътисад, инвестицияләр һәм эшмәкәрлек комитеты тарафыннан 20 мартта  кертелде);

ТР административ хокук бозулар кодексына һәм “Хокук бозулар турында протоколлар язу хокукы бирелгән затлар исемлеген ачыклау буенча дәүләт вазифаларын тапшыру турында” ТР Законының 1 статьясына үзгәрешләр кертү турында  (Татарстан Республикасы Дәүләт Советының Законлылык һәм хокук тәртибе комитеты тарафыннан 20 мартта кертелде);

ТР Гаилә кодексының 19 статьясына үзгәреш кертү хакында (Татарстан Республикасы ДӘүләт Советының социаль сәясәт комитеты тарафыннан 20 мартта кертелде);

Алабуга районының Әлмәт һәм Иске Юраш авыл җирлекләре территорияләрен  үзгәртү хакында  (Алабуга районы Советы тарафыннан 22 мартта кертелде);

"ТРда халыкны адреслы яклау турында” Татарстан Республикасы Законының 2 һәм 8(1) статьяларына үзгәрешләр кертү хакында  (ТР Министрлар Кабинеты тарафыннан 25 мартта кертелде);

ТР Административ хокук бозулар кодексының 5.1 һәм 5.2 статьяларына үзгәрешләр кертү хакында (Татарстан Республикасы Дәүләт Советы депутаты К.Ю. Пузырьков тарафыннан 25 мартта кертелде).
“ТР Судьяларның квалификация коллегиясендә җәмәгатьчелек вәкилләре турында” ТР Законының 3 һәм 4 статьяларына үзгәрешләр кертү турында (Дәүләт Советы депутаты Ш.Ш.Яһудин тарафыннан 26 мартта кертелде).
ҮЗ КӨЧЕНӘ КЕРДЕ:

Татарстан Республикасы Законнары
ТР аерым закон актларына үзгәрешләр кертү турында (ТР Дәүләт Советы тарафыннан 2013 елның 31 гыйнварендә кабул ителде, «Ватаным Татарстан» газетасында -  02.03.2013,  «Республика Татарстан»  газетасында 02.03.2013 басылып чыкты);

"ТРда Кеше хокуклары буенча вәкил турында" Татарстан Республикасы Законына үзгәреш кертү хакында"  (ТР Дәүләт Советы тарафыннан 2013 елның 31 гыйнварендә кабул ителде, «Ватаным Татарстан» газетасында -  01.03.2013,  «Республика Татарстан»  газетасында 02.03.2013 басылып чыкты);

ТР Административ хокук бозулар кодексына үзгәрешләр кертү турында  (ТР Дәүләт Советы тарафыннан 2013 елның 31 гыйнварендә кабул ителде, «Ватаным Татарстан» газетасында -  02.03.2013,  «Республика Татарстан»  газетасында 01.03.2013 басылып чыкты);

"Татарстан Республикасында инвестицияле салым кредиты турында” ТР Законының 4 һәм 5 статьяларына үзгәрешләр кертү турында (ТР Дәүләт Советы тарафыннан 2013 елның 21 февларелндә кабул ителде, «Ватаным Татарстан» газетасында -  20.03.2013,  «Республика Татарстан»  газетасында 15.03.2013 басылып чыкты);

"Татарстан Республикасында муниципаль хезмәт турында" Татарстан Республикасы Законының 35 статьясына үзгәрешләр кертү хакында (ТР Дәүләт Советы тарафыннан 2013 елның 21 февралендә кабул ителде, «Ватаным Татарстан» газетасында -  19.03.2013,  «Республика Татарстан»  газетасында 16.03.2013 басылып чыкты);

"ТРда мәдәни мирас объектлары турында" Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 21 февралендә кабул ителде, «Ватаным Татарстан» газетасында -  19.03.2013,  «Республика Татарстан»  газетасында 16.03.2013 басылып чыкты);

"Күп фатирлы йортларны һәм башка күчемсез объекларны катнаш төзүгә дәүләт күзәтчелеге башкару вазифаларынҗирле үзидарә органнарына тапшыру турында” ТР Законының 8 статьясына үзгәреш кертү хакында (ТР Дәүләт Советы тарафыннан 2013 елның 21 февралендә кабул ителде, «Ватаным Татарстан» газетасында -  19.03.2013,  «Республика Татарстан»  газетасында 16.03.2013 басылып чыкты);

"Оешмалар милкенә салым турында" Татарстан Республикасы Законының 2 статьясына үзгәрешләр кертү хакында (ТР Дәүләт Советы тарафыннан 2013 елның 21 февралендә кабул ителде, «Ватаным Татарстан» газетасында -  19.03.2013,  «Республика Татарстан»  газетасында 16.03.2013 басылып чыкты);

"ТРда суд участокларын һәм җәмәгать судьялары вазифаларын булдыру турында" Татарстан Республикасы Законына үзгәреш кертү хакында (ТР Дәүләт Советы тарафыннан 2013 елның 21 февралендә кабул ителде, «Ватаным Татарстан» газетасында -  19.03.2013,  «Республика Татарстан»  газетасында 16.03.2013 басылып чыкты);

"Татарстан Республикасында җирле үзидарә турында” ТР Законына үзгәрешләр кертү хакында" (ТР Дәүләт Советы тарафыннан 2013 елның 21 февралеендә кабул ителде, «Ватаным Татарстан» газетасында -  20.03.2013,  «Республика Татарстан»  газетасында 16.03.2013 басылып чыкты);
"Татарстан Республикасы дәүләт символлары турында” ТР ЗаконынаТР Дәүләт гимны текстын раслау өлешендә үзгәрешләр кертү хакында (ТР Дәүләт Советы тарафыннан 2013 елның 21 февралеендә кабул ителде, «Ватаным Татарстан» газетасында -  20.03.2013,  «Республика Татарстан»  газетасында 19.03.2013 басылып чыкты);

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Руслан МӨХӘММӘТШИН, Айгөл ЗАЛЕГДИНОВА, Дания САФИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 110 данә, Татарстан Республикасы Дәүләт Советы Аппаратының күбәйтү цехында бастырылган.

